
Annotatsiya. Mazkur maqolada sog‘ligni saqglash tizimini tibbiy sug‘urta asosida moliyalashtirishning ahamiyati
va sog‘ligni saglash sohasiga yo‘naltirilgan mablag‘larining samaradorligini oshirish zaruriyati ko‘rsatilgan. Davlat
byudjetining sog‘ligni saqlash xarajatlari tarkibida dori vositalari va oziq-ovqat xarajatlarining dinamikasi tahlil
gilingan. Davlat tibbiy sug‘urtasi mexanizmida raqamli texnologiyalardan foydalanish asosida dori-darmon
xaridining ochiqligi va samaradorligini ta’'minlash bo‘yicha amaliy taklif va tavsiyalar ishlab chiqilgan.

Kirish. O‘zbekiston Respublikasida tibbiy xizmatning ommabopligini oshirish,
birlamchi tibbiy-sanitariya yordami ko‘lamini kengaytirish, mazkur sohaga bosqichma-bosqich

tibbiy sug‘urta tizimini joriy etish, tibbiy xizmatlar bozorida zamonaviy raqobat muhitini
yaratish, shu asosda aholining kafolatlangan va sifatli tibbiy yordam olish imkoniyatlarini
kengaytirish borasida salmoqli islohotlar amalga oshirilmoqda. Xususan, O‘zbekiston
Respublikasi Prezidentining 2020-yil 12-noyabrdagi “Sogfligni saqlash tizimini tashkil
etishning yangi modeli va davlat tibbiy sug‘urtasi mexanizmlarini Sirdaryo viloyatida joriy etish
chora-tadbirlari to‘g'risida”gi 4890-son Qarori, O‘zbekiston Respublikasi Prezidentining
2024-yil 5-sentyabrdagi “Davlat tibbiy sug‘urtasi mexanizmlarini joriy etishga oid chora-
tadbirlar to‘g'risida”gi 311-son Qarori, O‘zbekiston Respublikasi Prezidentining 2024-yil
29-sentyabrdagi “Tibbiyot muassasalarini farmatsevtika mahsulotlari va tibbiy jihozlar bilan
ta’'minlash tizimini takomillashtirish chora-tadbirlar to‘g'risida”gi 408-son Qarori aholiga
ko‘rsatilayotgan tibbiy xizmatlar sifatini oshirish, sogligni saqlash tizimida amalga
oshirilayotgan islohotlarni izchil davom ettirish, byudjet mablag‘laridan samarali foydalanish
hamda davlat tibbiy sug‘urtasi mexanizmlarini respublikaning barcha hududlarida joriy
qilishga qaratilgan muhim qadamlardir. Biroq sog‘liqni saglash sohasi uchun dori-darmonlarni
sotib olishda davlat xaridi tizimida hali ham yechilmagan muhim masalalar, tibbiy xizmatda
samaradorlik ko‘rsatkichlarini belgilashdagi aniqlik yetishmasligi, sog‘ligni saqlashni
moliyalashtirish tizimini yanada takomillashtirishning zamonaviy raqamli iqtisodiyotga to‘liq
moslashmaganligi kabi muammolar mavjud.

Mavzuga oid adabiyotlar sharhi. Davlat byudjetidan sog‘ligni saqlashga ajratilgan
byudjet mablag‘larining samaradorligini oshirish zaruriyati, tibbiy sug‘urta asosida aholini
ijtimoiy himoyalash va tibbiy xizmatlarning natijadorligini ta’'minlash birgalikda iqtisodiy
adabiyotlarda turlicha talqin gilinadi.

Tadqgiqotchi E.A.Ruseskaya ta’rifiga ko‘ra, “majburiy tibbiy sug‘urta har bir fugaroning
ijtimoiy-iqtisodiy maqomidan qat’i nazar, ijtimoiy sug‘urta shakllaridan biri bo‘lib, bunda
barcha aholiga bepul tibbiy yordam ko‘rsatishda davlat kafolatlarini berilishi uchun
mo‘ljallangan. Fuqarolarning sog‘ligni saqglashga bo‘lgan huqugqlarini ijtimoiy muhofaza qilish
mexanizmi ijtimoiy guruhlarning ijtimoiy-iqtisodiy xulg-atvorining barqaror tizimi va tibbiy
xizmat ko‘rsatish, dori-darmonlarni iste’'mol qilish uchun majburiy tibbiy sug‘urta faoliyatini
amalga oshirish natijasida davlat bilan ochiq va sifatli tibbiy xizmat ko‘rsatish orqali ijtimoiy va
shaxsiy ehtiyojlarni qondirishdir” [10].

P.P.Butkovskiy o'z ilmiy ishlarida majburiy tibbiy sug‘urtaga quyidagicha ta'rif beradi.
“Davlat tomonidan sug‘urtalangan fugarolarning moddiy yoki ijtimoiy mavqeyini o‘zgartirish
oqibatlarini kamaytirish maqgsadida, qiyin vaziyatlarda ularning sog'lig‘ini saglab qolish uchun
davlat tomonidan amalga oshiriladigan huquqiy, iqtisodiy va tashkiliy choralar tizimidir” [5].

Tadqgiqotchi M.N.Umrzoqova tomonidan “tibbiy sug‘urtani takomillashtirish muammosi
dunyoning ko‘plab rivojlangan mamlakatlari uchun dolzarbdir, chunki bu sog‘ligni saqlash
sohasini moliyalashtirishning samarali mexanizmini shakllantirish omili bo‘lib, 0z navbatida,
mamlakat iqtisodiyotining rivojlanishiga ta’sir qiladi” [11] deb xulosa beradi.

M.F Yodgorov tomonidan o‘tkazilgan tadqiqotlarda majburiy tibbiy sug‘urta — sog'‘ligni
saglash sohasidagi aholi manfaatlarini himoya qilishning davlat tomonidan kafolatlangan tizimi
bo‘lib, sugurta hodisalari kasallik yoki jarohatlar shaklida yuzaga keladigan holatlarni
davolashga sarflanadigan xarajatlarni qoplash uchun sug‘urta mukofoti hisobiga yaratiladi.
Tibbiy sug‘urtalashning maqsadi sug‘urtalanadigan hodisa sodir bo‘lgan taqdirda fugarolarga

jamg‘arma mablag‘laridan tibbiy yordam olish va profilaktika choralarini moliyalashtirishga
kafolat berishdir” [6] deb, ta’kidlab o'tiladi.

Germaniyada tibbiy sug‘urta fondlari avtonom tashkilotlar bo‘lib, ularga sug‘urta badali
miqdorini uning bazaviy darajasidan sezilarli darajada yuqoriroq belgilash,tibbiy xizmatlar
ko‘lamini asosiy dasturdan tashqari kengaytirish, majburiy va ixtiyoriy sug‘urta shakllarini
tanlash, tibbiy-profilaktik muassasalari bilan hisob-kitoblar shakllarini tanlash huqugqlari
berilgan. Kasalxonalarda tibbiy xizmatlar va dori-darmonlarga haq to‘lash byudjet va klinik-
statistik guruhlarning usullari, birlamchi yordam uchun esa tibbiy xizmatlar to‘lovi tartibi
asosida to‘lanadi” [13].

“Bugungi kunda ijtimoiy soha taraqqiyoti dunyo mamlakatlari barqarorligining muhim
bo‘giniga aylanib ulgurdi. Xususan, ko‘plab davlatlarda ijtimoiy soha xarajatlari byudjet
xarajatlarining salmoqli qismini tashkil qiladi. Ijtimoiy soha, jumladan, respublikamizda
tibbiyot muassasalarini moliyalashtirishni yangi usullarini joriy qilish borasida gator ishlar
amalga oshirilmoqda. Jumladan, aholi sog'ligi darajasi ko‘rsatkichlarini barqarorlashtirish,
o‘rtacha umr ko‘rish davriyligini uzaytirish va boshqga natijalarga bo‘lgan me’yorlarni ishlab
chiqish ayni kunda dolzarb masalalarga aylandi” [9].

“Jahon iqtisodiyotining ko‘plab mamlakatlari tomonidan ijtimoiy siyosatni amalga
oshirish va Birlashgan millatlar tashkilotining Barqaror rivojlanish maqsadlari doirasida
sog'ligni saqlash tizimini yanada rivojlantirish muhim omilga aylanmoqda. Sog‘ligni saqlash
tizimida natijaga yo‘naltirilgan byudjetlashtirishning ijtimoiy va moliyaviy ko‘rsatkichlari,
geografik tabiiy-iglim sharoiti, aholining yoshi va daromadi jihatidan tasniflash, kasalliklarni
oldindan aniqglash va tibbiyot muassasalarida dori-darmon bilan ta’'minlashni tartibga solish
kabi jihatlar dolzarblik kasb etadi” [7].

Sog'ligni saqlash sohasini moliyalashtirishda davlat ishtirokining darajasi yuqori
bo‘lgan mamlakatlar tibbiy yordamning sezilarli ravishda yaxshilanishiga hamda aholining
hayot davomiyligini oshishiga erishdilar. Shular bir vaqtda aholining daromad darajasi,
demografik holat va davlat tibbiy sug‘urtasi tizimi orqali moliyalashtirilishi inobatga olinib
nodavlat tibbiyot tashkilotlarining faoliyati rivojlandi. “Xorijiy mamlakatlarida aholini ijtimoiy
himoyalashda davlat tibbiy sug‘urta tizimini tahlil qilish, respublikamizda aholini ijtimoiy
himoya qilishda, sog'ligni saqlash sohasida tibbiy sug‘urtani rivojlantirish va tibbiy sug‘urtani
joriy etish muammolarini ilmiy tahlil qilish dolzarb ahamiyatga ega” [11].

Tadqgiqot metodologiyasi. Tadqiqot jarayonida tizimli yondashuv, induksiya va
deduksiya, abstrakt-mantiqiy fikrlash, guruhlash, qiyosiy taqqoslash kabi usullaridan
foydalanilgan.

Natija va muhokama. Har bir mamlakatda davlat byudjetidan sog‘ligni saglash sohasini
moliyalashtirish, tibbiy sug‘urta tizimini rivojlantirish hamda tibbiyot muassasalarini tibbiy
asbob-uskunalar bilan jihozlash bilan bogliq davlat xaridlaridan kutiladigan natijalar kabi
davlat xaridlarining o‘ziga xos xususiyatlari mavjud. O‘zbekiston Respublikasida davlat
xaridlari jarayonining tashkiliy-huquqiy bazasi yaratildi, dori-darmonlarning xaridi jarayonlari
ochiglikni ta’'minlash va bozor shaffofligiga erishish asosida jahon tajribasi bo‘yicha
rivojlantiriladi. O‘zbekiston Respublikasida original dori vositalari hamda yopiq turdagi
laboratoriya uskunasi ro‘yxati O‘zbekiston Respublikasi Sog‘ligni saglash vazirligi tomonidan
tasdiqlanadi hamda vazirlikning rasmiy veb-saytiga joylashtiriladi va muntazam yangilab
boriladi.

Dori vositalari va tibbiy buyumlarga bo‘lgan ehtiyoj tuman (shahar) tibbiyot
birlashmalari, Qoraqgalpog‘iston Respublikasi, viloyatlar va Toshkent shahri darajasidagi
tibbiyot muassasalari, respublika darajasidagi tibbiyot muassasalari, Sog‘ligni saqlash
vazirligining doimiy faoliyat yurituvchi Hay’ati tomonidan shakllantiriladi. Bunda ehtiyojni
hisoblash hududdagi kasallanish ko‘rsatkichlari bo‘yicha bemorlar soni, bir bemorga talab
etiladigan kunlik miqdor, davolash kursining davomiyligi, mavjud zaxira hamda demografik
holatni inobatga olgan holda amalga oshiriladi.

Dori vositalari, tibbiy buyumlar, tibbiy texnika va jihozlar uchun markazlashgan tartibda
amalga oshiriladigan xaridlarni Markaz hamda ishlab chiqaruvchi (rasmiy yetkazib beruvchi)
o‘rtasida tuziladigan uzoq muddatli (bir yildan ortiq muddatga) shartnoma asosida amalga
oshiriladi. BMTning taraqqiyot dasturi bilan hamkorlikda dori vositalari va tibbiy uskunalarni
xarid qilish, saqglash, yetkazib berish va bemorlar ta’'minoti tizimini tashkil etish hamda ushbu
jarayonlarni raqamlashtirish bo‘yicha loyiha amalga oshiriladi. Mazkur loyiha doirasida
hududlarda dori vositalari va tibbiy uskunalarni saqlash uchun zarur talablar asosida
jihozlangan omborlar tashkil etiladi hamda ularni tibbiyot muassasasigacha yetkazib berish
uchun haroratni nazorat qilish moslamalari bilan jihozlangan maxsus avtotransport vositalari
bilan ta’minlanadi.

1-jadval
Davlat byudjetining sog'ligni saqlash xarajatlari tarkibida
dori vositalari va oziq-ovqat xarajatlari [15].
mlrd so'm
Ko‘rsatkichlar Yillar
2020 2021 2022 2023 2024 2025

Dori vositalari, 1446,5 1783,9 2474,0 2785,0 3800,0 1877,3
tibbiyot buyumlari,
vaksina va
bakpreparatlar

Ozig-ovqgat 333,3 593,3 583,8 676,6 958,6 1103,0
mahsulotlari

Davlat tomonidan kafolatlangan bepul tibbiy xizmatlar va dori vositalari paketi asosida
tuman va shahar tibbiyot muassasalarida 10 ta kasallik guruhlari hamda 7 ta xizmat turlari
bo‘yicha aholiga bepul tibbiy yordam ko‘rsatish tashkil etildi. Aholining kafolatlangan paketga
kiritilgan tibbiy xizmatlardan bepul foydalanishi oilaviy shifokorga murojaat qilish orqali
amalga oshiriladi. Oilaviy shifokor davolash va tashxislash standartlariga muvofiq tor soha
shifokorlar va zarur hollarda shifoxonalarga yo‘llanmalar beradi. Ambulator davolash uchun
dori vositalarini elektron retsept asosida dorixonalar tomonidan bemorlarga bepul berish
hamda dorixonalarning xarajatlarini qoplash (reimbursatsiya) tizimi joriy etiladi. Dori
vositalarini respublika hududiga kirib kelishidan boshlab ularni bemorgacha yetib borishini
shaffof ta’'minlaydigan yagona elektron tizim yaratiladi. Xalqaro tajribadan kelib chiqqan holda,
dori wvositalari va tibbiy buyumlarni markirovkalash (shtrixlash) tizimini yo‘lga
go‘yiladi.Shuningdek, birlamchi tibbiyot muassasalari uchun dori vositalari, tibbiy buyumlar va
sarflash materiallarini markazlashgan tartibda mahalliy ishlab chiqaruvchilardan sotib olish
tizimi yo‘lga qo‘yiladi” [16]. Davlat byudjeti parametrlarini shakllantirishda tibbiy asbob-
uskunalar bilan jihozlash uchun zarur mablag‘lar 2020-yildan boshlab nazarda tutiladi.

52



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/1(6) - 2026

Birlamchi tibbiy-sanitariya yordami Kko‘rsatuvchi tashkilot va unga biriktirilgan
O‘zbekiston Respublikasi fuqarolari, Ozbekiston Respublikasining soliq rezidenti deb e’tirof
etilgan chet el fuqarolari, shuningdek, fugaroligi bo‘lmagan shaxslar (voyaga yetmaganlar
uchun ota-onasi yoki boshqa qonuniy vakillari) o‘rtasida bitim tuziladi. Bitimda aholiga sog‘lom
turmush tarziga rioya etish, zararli odatlardan voz kechish, 0z tibbiy savodxonligini oshirish,
shifokor ko‘rsatmalariga amal qilish, profilaktik va skrining ko‘riklardan belgilangan
muddatlarda o‘tish, oilaviy shifokorga esa aholini belgilangan tartibda qabul qilish va yo‘llanma
berish, tibbiy xizmatlarni o‘z vaqtida, sifatli va to‘lig hajmda ko‘rsatish, dori-darmon
vositalarini to‘g'ri tayinlash kabi majburiyatlar yuklatiladi. Davlat byudjeti mablag‘lari
hisobidan qoplanadigan tibbiy yordamning kafolatlangan hajmlari tasdiqlanadi va ushbu
paketga kiritilgan tibbiy xizmatlar va dori vositalari Davlat tibbiy sug‘urtasi jamg‘armasi
mablag‘lari hisobidan taqdim etiladi.

Davlat xaridlari tizimining ochiqligi, shaffofligi va ijtimoiy ijtimoiy jihatlarni hisobga
olish orqali iqtisodiy va ijtimoiy barqarorlikni ta’'minlashda muhim o‘rin tutadi. Mahalliy ishlab
chiqaruvchilarni qo‘llab-quvvatlash, yangi ish o‘rinlarini yaratish, soliq tushumlarining oshishi
va fuqarolik jamiyati ishtirokining kuchayishi — bularning barchasi davlat xaridlarining
iqtisodiy samaradorligini va ijtimoiy ahamiyatini oshiradi. Davlat xaridlarining faqat texnik
jihatlari emas, balki ijtimoiy va iqtisodiy foydalari ham sezilarli darajada oshadi, davlat xaridlari
jarayonida ragamli texnologiyalardan foydalanish ko‘lamini oshirish bo‘yicha chora-tadbirlarni
o‘z ichiga oladi.

“Davlat tibbiy sug‘urtasi jamg‘armasi to‘g'risidagi Nizomga muvofiq xarid qilinadigan
axborot-kommunikatsiya jihozlari va tarmoq qurilmalarini, istisno tariqasida, loyihaoldi
hujjatlar va texnik-igtisodiy hisobni ishlab chigmasdan, “Davlat axborot tizimlarini yaratish va
go‘llab-quvvatlash bo‘yicha yagona integrator - “UZINFOCOM” MCH] orqali yetkazib
beruvchilar bilan to‘g‘ridan-to‘g'ri tuziladigan shartnomalar asosida ushbu maqgsadlar uchun
nazarda tutilgan mablag‘lar doirasida xarid qilinadi. Mazkur tadbirlarni moliyalashtirish uchun
2024-yilda quyidagi manbalar hisobidan 170 mlrd so‘m yo‘naltirildi. Jumladan:

Tibbiyotni rivojlantirish davlat magsadli jamg‘armasidan- 71 mlrd so‘m;

Davlat byudjetidan qo‘shimcha ajratiladigan mablag‘lardan- 50 mlrd so‘m;

Sog'ligni saqlash vazirligiga respublika byudjetidan ajratilgan mablaglardan- 23 mlird
so‘m;

Qoraqalpog‘iston Respublikasi respublika byudjetidan-11 mlrd so‘m;

Toshkent shahri mahalliy byudjetidan- 10 mlrd so‘m;

Sirdaryo viloyati mahalliy byudjetidan- 5 mlrd so‘m” [3].

“O‘zmedimpeks” va “Tibbiyot texnikalariga xizmat ko‘rsatish o‘quv-ishlab chigarish
markazi” davlat muassasalari negizida Sog‘ligni saqlash vazirligi huzurida davlat muassasasi
shaklida “Xaridlar markazi’ni hamda Markazning 13 ta hududiy filialini tashkil etildi va uning
quyidagi asosiy vazifalari belgilandi:

“O‘zbekiston Respublikasi Sog‘ligni saqlash vazirligi buyurtmasiga ko‘ra tibbiyot
muassasalarini dori va sarflov vositalari, tibbiy buyumlar, tibbiy uskunalar, reagentlar,
reaktivlar, butlovchi gismlar va boshqa asosiy vositalar bilan ta’'minlash uchun davlat
xaridlarini amalga oshirish;

xarid qilingan tibbiy tovarlarni zarur talablar asosida saqlash hamda tibbiyot
muassasalariga yetkazib berish;

yagona elektron tizim orqali tibbiy jihozlar hisobini yuritish, har bir tibbiyot muassasasi
kesimida tibbiy jihozlarning samarali ishlatilishi bo‘yicha monitoring olib borish;

tibbiyot muassasalariga tibbiy uskuna xarid qilish uchun texnik topshiriqlarni ishlab
chigishda ko‘maklashish;

sog'ligni saqlash tizimidagi tibbiyot muassasalarini tibbiy uskunalar bilan ta’minlash
bo‘yicha yagona siyosat yuritish, tibbiyot muassasalarini jihozlash bo‘yicha minimal talablarni
ishlab chiqish, markazlashgan tartibda xarid qilingan tibbiy jihozlarning tibbiyot
muassasalarida o‘rnatilishini, ularga texnik xizmat ko‘rsatilishini tashkil etish hamda soz
holatda bo‘lishini ta'minlash;

tibbiyot muassasalari uchun xarid qilingan tibbiy texnikalarning kafolat davrida
yetkazib beruvchi tomonidan 0z majburiyatlarining shartnoma shartlariga muvofiq to‘liq
bajarilishini tashkil etish;

shartnoma asosida tibbiyot muassasalariga ulardagi tibbiy uskunalarni ta’'mirlash yoki
belgilangan tartibda hisobdan chiqarish bo‘yicha ekspert xulosasini berish.

“O‘zbekiston Respublikasining “Davlat xaridlari to‘g'risida”gi Qonuniga muvofiq,
O‘zbekiston Respublikasi Sog‘ligni saqglash vazirligi hamda Iqtisodiyot va moliya vazirligi
tomonidan belgilanadigan tartib va ro‘yxatga asosan quyidagi dori vositalari va tibbiy
buyumlarning davlat xaridini to‘g‘ridan-to‘g‘ri shartnomalar asosida amalga oshirishga ruxsat
etiladi: original dori vositalari (ularning ishlab chigaruvchisi yoki rasmiy yetkazib beruvchisi
orqali); yopiq turdagi laboratoriya uskunasi uchun maxsus reagent, reaktiv va sarflov
vositalari; shoshilinch va tez tibbiy yordam ko‘rsatish uchun zarur dori vositalari va tibbiy
buyumlar. Dori vositalari va tibbiy buyumlarga o‘’n besh oylik ehtiyoj asosida shakllantirilib,
undan omborxonadagi qoldiq miqdorlarni chegirish orqali aniqlanadi”[4].

Ozbekiston Respublikasida davlat xaridlariga oid huquqgiy-me’yoriy baza
mustahkamlandi, elektron tender platformalari, elektron ragamli imzolar, shartnomalar
monitoringi, sun’iy intellekt va blokcheyn asosidagi nazorat mexanizmlari bosqichma-bosqich
joriy qilindi. Bularning barchasi xarid jarayonlarining tezligi, aniqligi, ochiqligi va iqtisodiy
samaradorligini oshirishga xizmat qiladi. O‘zbekiston Respublikasining 2024-yil 27 noyabrda
gabul qilingan “Davlat xaridlari to‘g'risida”gi O‘“zbekiston Respublikasi Qonuniga davlat
xaridlari tizimini yanada takomillashtirishga qaratilgan qo‘shimcha va o‘zgartirishlar kiritish
haqida”gi 1005-son Qonuni asosida davlat xaridlarining ochiqligi va shaffofligini ta’'minlash
magqgsadida ragamli texnologiyalar keng joriy etildi. “2023-2027-yillarda davlat xaridlari
tizimini rivojlantirish strategiyasi doirasida elektron tender platformalari, blokcheyn
texnologiyasi, sun’iy intellekt asosidagi tahlil modullari va boshqa ragamli texnologiyalari
bosqichma-bosqich joriy qilininadi” [1].

Xulosa va takliflar. Xulosa qilib aytganda, ragamli texnologiyalar davlat xaridlarining
har bir bosqichida - rejalashtirish, e’lon qilish, baholash, monitoring va ichki audit
jarayonlarida samarali qo‘llanilmoqda. Ragamli iqtisodiyot davlat boshqaruvining barcha
sohalariga chuqur kirib bormoqda. Jumladan, dori-darmon va tibbiy buyumlarni davlat
xaridlari jarayonlarining ragamlashtirilishi orqali nafagat byurokratik tartib-qoidalar
soddalashtirilmoqda, balki xarajatlarni tejash, ochiqlik va shaffoflik darajasi oshirilmoqda va
korrupsion xavflar kamaymoqda.

Davlat xaridlarining shaffofligi, samaradorligi va raqamli texnologiyalar yordamida
tezligi oshdi. Elektron tender platformalari, ragamli imzo, blokcheyn va sun’iy intellekt

asosidagi tizimlar orqali xaridlar jarayonida korrupsiyaviy xavflar kamaydi, jamoatchilik
nazorati kuchaydi. Bu holat davlat xaridlarining ochiq va adolatli o‘tishini ta’'minlab,
mamlakatda aholiga tibbiy xizmat ko‘rsatishda iqtisodiy va ijtimoiy barqarorlikni ta'minlashga
hissa qo‘shdi.

Bizning fikrimizcha, to‘gridan-to‘g'ri shartnomalar asosida sotib olinadigan dori
vositalari va tibbiy buyumlarning shoshilinch va tez tibbiy yordam ko‘rsatish uchun zarur
miqdorda va hajmda xarid qilinishi bo‘yicha mas’uliyat va shaxsiy javobgarlik tibbiyot
muassasalari rahbarining zimmasiga yuklash maqsadga muvofiq bo‘ladi. Natijada, aholi va
tibbiyot muassasalarining sifatli dori vositalari, tibbiy buyumlar, tibbiy texnika va jihozlar bilan
ta’'minlanganlik darajasi oshadi. Sog'liqni saqlash vazirligi huzuridagi “Xaridlar markazi” va
uning 13 ta hududiy filiallari tomonidan ko‘rsatiladigan xizmat uchun to‘lov miqdori xarid
summasining 8 foizigacha miqdorda belgilanishi lozim.

Davlat tibbiy sug‘urta tizimida “Xaridlar markazi” davlat muassasasiga xarid qilingan
mahsulotlarni saqlash, mahsulotlarni joylarga yetkazib berish hamda tibbiy uskunalarga
xizmat ko‘rsatish xizmatini autsorsing asosida tashkil etish huquqini berish magsadga muvofiq
bo‘ladi.

Ozbekiston  Respublikasida davlat xaridlari ishtirokchilarining shartnoma
majburiyatlariga rioya etishini monitoring qilish, tahlil o‘tkazish va nazorat qilishning ragamli
texnologiyalarga asoslangan kompleks dasturini joriy etish muhimdir. Fikrimizcha, elektron
platformada axborotlarni joylashtirish, saralash va ma’lumot olishda qulayliklar yaratish
maqgsadida maxsus axborot portalining veb-dizaynini va funksionalligini yanada
takomillashtirish maqsadga muvofiq bo‘ladi.

Ragamli iqtisodiyot davlat boshqaruvining barcha sohalariga, jumladan sog‘ligni
saglash sohasiga ham kirib bormoqda. Jumladan, dori-darmon va tibbiy buyumlarni davlat
xaridlari jarayonlarining raqgamlashtirilishi orqali nafagat byurokratik tartib-qoidalar
soddalashtirilmoqda, balki xarajatlarni tejash, ochiqlik, natijadorlik va shaffoflik darajasi
oshirilmoqda va korrupsion xavflar kamaymoqda.

